
Reykjavík, 26. apríl 1996

Efni: Frum varp til laga um breyting á lögum nr. 97/1987, um vörugjald, með
síðari breytingum, mál nr. 44S og frumvarp til laga um breyting á lögum  
nr. 50/1988, um virðisaukaskatt, með síðari breytingum, mál nr. 444.

Samtökum iðnaðarins hafa borist ofangreind frumvörp til umsagnar og óska af því til- 
efni að koma eftirfarandi sjónarmiðum á framfæri.

Aðdragandi og vinnubrögð
Að kröfu ESA, Eftirlitsstofnunar EFTA, er nauðsynlegt að gera breytingar á álagningu 
og innheimtu vörugjalds hérlendis. Eftir ítarlega umQöllun á 22 fundum í starfshópi á 
vegum fjármálaráðuneytisins, sem skilaði tillögum í febrúar s.l., og síðan viðræður við 
hagsmunaaðila lá fyrir samkomulag 13. mars s.l. um breytingar á vörugjaldi sem full- 
næaja kröfum ESA. Þessu samkomulagi var síðan skyndilega og óvænt kollvarpað á 
fundi ríkistjómarinnar 19. mars s.l.

Ekki er hægt að sætta sig við þessi vinnubrögð eftir að hafa tekið af fullum heilindum 
þátt í tillögugerð til þess að ná ásættanlegri niðurstöðu. í greinargerðum frumvarpanna 
er ekki einu orði vikið að tillögum starfshópsins né því samkomulagi sem gert hafði 
verið. Hvorki eru gefnar skýringar né rökstutt hvers vegna tillögum starfshópsins og 
samkomulaginu við hagsmunaaðila er hafnað.

Kjarninn í tillögum  starfshóps og samkomulagi við hagsmunaaðila
Starfshópur íjármálaráðuneytisins lagði til að við breytingar á vörugjaldi yrðu þrjár 
meginforsendur lagðar til grundvallar:

a) Einföldun og samræming. Dregið yrði úr neyslustýringu og mismunun milli fram- 
leiðenda og vörutegunda.

b) Alþjóóleg þróun. Skattkerfið gert einfaldara og skattþrepum fækkað. Neysla skatt- 
lögð í stað launa og annars framleiðslukostnaðar.

c) Virðisaukaskattur í stað vörugjalds. Tvöfalt kerfi neysluskatta yrði afnumið og vöru- 
gjaldið fært yfir i virðisaukaskattskerfið.

Tillögur starfshópsins byggðust á þessum forsendum en gerðu ekki ráð fyrir að þessi 
brevting yrði gerð í einum áfanga. Samkomulagið sem gert var í kjölfarið gerði ráð fyrir 
aö ganga enn skemmra og gera einungis lágmarksbreytingar sem áætlað er að kosti 800 
milljónir og Qármagna þær breytingar með hækkun efra þreps virðisaukaskatts úr 24,5% 
í 25,0%

Frumvörpin
Sú breyting sem ríkisstjómin gerði á samkomulaginu og birtist í frumvörpunum er í því 
fólgin að draga úr þeim lækkunum sem ráðgerðar voru á sértækri skattheimtu á 
byggingarvörur, rafmagnstæki, bílavarahluti og matvæli. í stað 800 milljóna lækkunar 
gera frumvörpin ráð fyrir 450 milljóna lækkun. í öðru lagi gera frumvörpin ráð fyrir að 
þessi breyting verði fjármögnuð með því að draga úr endurgreiðslum virðisaukaskatts 
vegna vinnu við nýsmíði og viðhald íbúðarhúsnæðis.

Um næstu áramót stefnir ríkisstjómin að frekari lækkun vörugjalds um 350 milljónir, 
væntanlega í samræmi við fyrrgreint samkomulag við hagsmunaaðila. Sá reginmunur er 
þó á að ætlunin er að fjármagna þá lækkun með hækkun tryggingargjaldsins í tengslum 
við samræmingu þess milli atvinnugreina.

Athugasemdir Samtaka iðnaðarins
Samtök iðnaðarins eru sammála þeim forsendum sem tillögur starfshópsins byggjast á 
en frumvörp ríkisstjómarinnar brjóta aftur á móti í meginatriðum gegn þeim.

Einföldan og samræming
Frumvörpin gera ráð fyrir að í stað 7 gjaldflokka í núverandi vörugjaldskerfi komi 17 
gjaldflokkar, 4 flokkar verðgjalda og magngjöld í 13 flokkum. Hvemig þessi staðreynd 
kemur heim og saman við það markmið að samræma gjaldtöku og fækka gjaldflokkum 
er með öllu óskiljanlegt. Yfírlýst markmið og jafnframt réttlæting fyrir vörugjaldi er að 
beina neyslu frá vörum sem taldar eru óhollar og skaðlegar fyrir neytendur eða um- 
hverfið. Mörg dæmi mætti nefna um hið gagnstæða í frumvarpinu en taka má sem dæmi 
að felld eru niður öll gjöld af pípum og kveikjurum en á sama tíma er ætlunin að halda 
áfram að skattleggja vatn á flöskum og leggja 9 kr. á hvem lítra.

Alþjóóleg þróun
í nágrannalöndum okkar er hvarvetna verið að draga úr neyslustýringu og mismunun 
milli framleiðenda og vörutegunda. Einnig er verið að minnka vægi launaskatta og 
annarra skatta á framleiðslukostnað en auka vægi neysluskatta. Frumvarpið gengur i 
þveröfuga átt og með því er gengið þvert gegn þeim markmiðum ríkisstjómarinnar að 
efla atvinnulífið og draga úr atvinnuleysi.

Því hefur verið haldið fram opinberlega, m.a. af fjármálaráðherra, að launatengd gjöld 
hérlendis séu miklu lægri en annars staðar og þess vegna rétt að hækka þau. I gögnum 
sem tjármálaráðuneytið hefur sent frá sér kemur fram að launatengd gjöld á öðrum 
Norðurlöndum sem hlutfall af skatttekjum hins opinbera eru að meðaltali 20,3% fyrir 
árið 1994. Þessar tölur eru greinilega misvísandi og ekki hæfar til samanburðar og það 
er beinlínis rangt að þetta hlutfall sé aðeins 8,1% á íslandi.

Nær lagi er að hlutfallið á íslandi hafi verið 19,2% á árinu 1994, skv. upplýsingum 
Vinnuveitendasambands íslands, en þó bera að hafa í huga að á árinu 1996 er hlutfallið 
sennilega enn hærra vegna þess að tryggingargjaldið hækkaði um síðustu áramót. Það 
sem veldur þessum mikla mismun á tölum VSI og fjármálaráðuneytisins er sú einfalda 
staðreynd að ráðuneytið kýs að halda utan samanburðarins launatengdum sjöldum 
hérlendis sem eru lífeyrissjóðsiðgjöld atvinnurekenda og greidd laun í veikindum. 
Heildarskatttekjur árið 1994 voru 135,1 milljarður. Tryggingargjald var 10,9 milljarðar 
eða 8.1%, lífeyrissjóðsiðgjöld voru 10,1 milljarður eða 7,5% og greidd laun í veikinduin



voru 4,9 milljarðar eða 3,6%. Samanlagt eru þetta 19,2% eða svipað hlutfall og á öðrum "  
Norðurlöndum.

í flestum Evrópuríkjum eru menn þeirrar skoðunar að of langt hafi verið gengið í 
álagningu launatengdra gjalda og reyna að draga úr þeirri skattheimtu. A sama tima eru 
íslensk stjórnvöld að auka hana ár frá ári á þeim forsendum að hún sé miklu lægri hér en 
á öðrum Norðurlöndum, sem ekki er rétt eins og bent er á hér að framan.

Viróisaukaskattur í stað vörugjalds
í stað þess að færa vörugjaldið yfir í virðisaukaskattskerfið er ætlunin að lækka endur-
greiðslur virðisaukaskatts vegna vinnu við nýsmíði og viðhald íbúðarhúsnæðis um 40% 
án þess að grípa til hliðarráðstafana í tekjuskattskerfmu. Þetta hækkar byggingarvísitölu 
um 3,3%, en á móti kemur lækkun vörugjalda á byggingarefnum sem lækkar vísitöluna 
um 0,2%. Heildaráhrifin eru því 3,1% hækkun byggingarvísitölu eins og fram kemur í 
meðfylgjandi mati Hagstofunnar sem gert var að beiðni Samtaka iðnaðarins. Þessari 
hækkun geta byggingarfyrirtækin ekki velt út í verðlagið við núverandi markaðsað- 
stæður. Rekstrarstaða flestra byggingarfyrirtækja er þannig að þau geta ekki heldur 
borið þessa hækkun sjálf.

Það vekur athygli að í umsögnum Qármálaskrifstofú fjármálaráðuneytisins með frum- 
vörpunum er ekki vikið einu orði að því að hætta sé á að svört atvinnustarfsemi aukist í 
kjölfar þess að dregið er úr endurgreiðslu virðisaukaskatts og þar með dragi úr þeim 
skatttekjum sem ríkissjóður hefur af byggingar- og viðhaldsstarfssemi. Hér skýtur 
skökku við svo ekki sé meira sagt því rökin fyrir því að taka upp þessar endurgreiðslur á 
sínum tíma voru einmitt þau að koma í veg fyrir svarta atvinnustarfsemi. Það segir sig 
sjálft að ef þessar endurgreiðslur eru skertar án þess að gripið sé til hliðarráðstafana vex 
freistingin til undanskota að sama skapi. Samtök iðnaðarins efast stórlega um að sá 
spamaður sem ríkið ætlar sér með lækkun endurgreiðslu virðisaukaskattsins sé raun- 
verulegur.

Það er algjörlega óviðunandi að lækka þessar endurgreiðslur en halda jafnframt áfram 
að skattleggja margs konar byggingarefni sem munaðarvörur. Slík skattheimta er óþekkt 
í nágrannalöndum okkar.

Frumvörpin gera ráð fyrir að flytja í áföngum 800 milljóna lækkun á neyslusköttum yfir 
á launakostnað fyrirtækjanna og húsnæðiskostnað almennings. Samtök iðnaðarins lýsa 
fullri andstöðu við þá þætti frumvarpana sem lúta að Ijármögnun breytinga á vöru- 
gjöldum og skora á efnahags- og viðskiptanefnd að taka þess í stað upp þær tillögur sem 
víðtækt samkomulag hafði náðst um.

Samtökin hafa gert athugasemdir við fjármálaráðuneytið varðandi einstaka gjaldflokka, 
s.s. kaffi, sultu, grauta, einangnm o.fl., og óska eftir að fá að kynna þau atriði sérstak- 
lega fyrir efnahags- og viðskiptanefnd.

Virðingarfyllst,
SAMTÖKIÐNAÐARINS

Fylgigögn: Mat Hagstofu fslands á verðlagsáhrifum frumvarpa, dags. 19.4.1996



Hagstofa íslands

Samtök iönaðarins Reykjavík 19. apríl 1996
B.t. Sveins Hannessonar
Hallveigarstig 1
Pósthólf 1450
Bréfasími 511 5566
121 Reykjavík

1. Með bréfi dagsettu 3. apríl 1996 fóru Samtök iðnaðarins þess á leit aö Hagstofa íslands meti hvaöa áhrif 
fyrirhuguö lækkun á endurgreiöslu viröisaukaskatts af vinnu viö íbúðarhúsnæði hafi á byggingarvísitölu og 
visitölu neysluverös til verðtryggingar. Beðið var um að athugunin næði einnig til áhrifa af fyrirhuguðum 
breytingum vörugjalda á visitölumar.

2. í kjölfar fyrirhugaðra breytinga á vörugjaldskerfinu á að lækka endurgreiðslu á virðisaukaskatti vegna 
vinnu á byggingarstað i 60%. Áformað er aö hluti af vörum veröi með föstu gjaldi miðað viö þyngd eöa 
rúmmál. Þar er aðallega um matvörur að ræöa og gjaldflokkamir eru tveir. Hluti af vörugjaldsskyldum 
vörum verður áfram meö hlutfallslegt gjald miöað við kostnaðarverö og er áformað að fækka gjaldflokkum
í fjóra. Gert er ráð fyrir aö gjaldstofninn veröi eins fyrir innlendar og erlendar vörur. Jafnframt veröi regliun 
um skil á vörugjaldi breytt og sama uppgjörsaðferð notuð i öllum dlvikum.

3. Kerfisbreytingin er að hluta til fólgin i þvi að í staö hlutfallslegs gjalds verði fost krónutala lögð á 
magneiningu vöru. Þessi breyting leiðir til vandamála \iö  mat á áhrifum og hafa ýmsir þættir aörir en 
opinber gjöld þar áiirif. Alagmng er mismunandi og markaðsverð á innfluttum vörum ræðst af gengi og 
verðlagi erlendis. Aukin samkeppni hefur áhrif á vöruverö og einnig þættir eins og efhhagsástand og 
kaupmáttur. Af þeim sökum er erfitt að segja fyrir um áhrif fyrirhugaðra breytinga á vöruverð. Sérstaklega 
á þetta við um innlendar vörur þar sem oft er óljóst hver heildsöluálagningin er, en heildsöluverð er 
grunnur fyrir álagningu gjaldsins. Auðveldara er að fást við innfluttar vörur þar sem gjaldið leggst á cif 
verö aö viöbættu 25% heildsöluálagi.

4. í áætlunum um áhrif breytinganna er gert ráð fyrir að verö á innfluttum vörum, sem falla undir ákvæöi um 
magngjald, breytist með sama hætti og meðalinnflutningsverð eftir vöruflokkum árið 1995 hefði gen. Aörar 
innfluttar vörur þar sem vörugjald er hlutfallslegt breytast i samræmi viö breytingar á álagningarhlutföllum. 
Viö mat á veröbreytingum vegna innlendrar vöru er alfariö stuöst við mat fjármálaráðuneytis á áhrifum af 
breytingum vörugjalda á innlendar framleiösluvörur.

5. í upphafi þegar virðisaukaskattskerfinu var komið á var við útreikning byggingarvisitölunnar tekiö tillit til 
endurgreiöslu á virðisaukaskatti vegna vinnu á byggingarstað. Fyrirhuguö breyting þar sem 
endurgreiösluhlutfallið verður lækkað í 60% leiðir til hækkunar bvggingarvísitölunnar. Virðisaukaskattur 
nemur nú 24,5% og hækka laun i visitölunni viö breytinguna um 9,8%. Byggingarvisitalan hækkar vegna 
þessa um 3,3%.

6. Helstu breytingar á vörugjöldum á byggingarvörum eru að þau eru felld niður á málningu og þakefni, en 
hækka á gólfefnum, blöndimartækjum og raflagnaefni. Ef sú breyting skilar sér inn í vöruverð leiöir hún til 
lækkunar á innlendri málningu um 6%, og tæplega 14% lækkunar á þakefhum. Vörugjöld á gólfefnum, 
blöndunartækjum og raflagnaefni hækka um 1,1%. Heildamiðurstaðan er að fyrirhugað breyting vörugjalda 
gæti samkvæmt lauslegu mati leitt til lækkunar byggingarvisitölunnar um 0,2%.

7. Samkvæmt lögum nr. 13/1995 um brevtingu á vaxtalögum var verðtrygging innlendra fjárskuldbindinga 
miöuð við visitölu nevsluverðs frá aprilmánuði árið 1995. Jafnfiamt var hætt að nota lánskjaravisitölu til 
verðtryggingar á nýjum fjárskuldbindingum. Lánskjaravisitalan hafði frá febrúar 1989 verið samsett af 
þriöjungi úr neysiuverös-, launa- og byggingarvisitölu. Byggingarvisitalan hefur þvi ekki bein áhrif nú á 
verðtryggingu fjárskuldbindmga. í neysluverösvisitölunni er byggingarvísitalan notuö dl aö meta

Skuggasundi 3 150 R eykjavik  Simi: 560 9800 Bréfasím i: 562 8865



veröbreytingar á viðhaldi i húsnæðislið og við mat á stofni til útreiknings húsnæöistrygginga. Heildaráhrif 
af 3,1% hækkun byggingarvísitölu á neysluverösvísitöluna nema um 0,03% til hækkunar.

Áhrif af breytingum vörugjalda á neysluverðsvísitöluna eru vandmetin og gildir það sérstaklega um 
innlendar vörur. Helstu breytingar eru á sykri og kaffi, sem hækka í veröi og á söfum, sælgæti og 
gosdrykkjum sem lækka. Raftæki, ritföng og sjampó lækka. Lagt hefur veriö lauslegt mat á áhrif 
breytinganna á neysluverösvisitöluna í heild. Niöurstaðan er að íyrirhugaöar breytingar vörugjalda gætu 
lækkaö vísitölu neysluverðs um 0,1%

Heildamiðurstööumar eru eftirfarandi.

Lækkun endurgreiöslu á virðisaukaskatti á vinnu á byggingarstað í 60% leiðir til hækkunar á 
byggingarvísitölunni um 3,3%.

Áætluö áhrif af breytingum á vömgjöldum á byggingarvörum gæti leitt til lækkunar á byggingarvísitölunni 
um 0,2%.

Heildaráhrif af lækkun endurgreiöslu og breytinga á vörugjöldum gætu leitt til hækkunar á 
byggingarvisitölunni um 3,1%.

Byggingarvísitalan hefúr ekki bein áhrif á neysluverðsvísitölu nema á viöhald húsnæöis í húsnæðislið 
visitölunnar. Hækkun á vísitölu neysluverðs til verðtr>’ggingar vegna hækkunar byggingarvisitölunnar um 
3,1% gæti numið um 0,03%.

Áhrif vörugjaldsbreytinga á neysluverðsvisitöluna eru vandmetin. en lausleg áætlun gefur til kynna að 
neysluverðsvísitalan gæti af þessum ástæöum lækkað um 0,1%.

Að teknu tilliti til breytinga á neysluverðsvisitölunni vegna hækkunar byggingarv'isitölunnar og lækkunar 
vegna breytingu vömgjalda gæti visitala neysluverðs til verðtryggingar lækkað um 0,06-0,07%.

Viröingarfyllst 

Hagfstofa Íslandí
S


